
GOJEDHENA POPULLORE






Grugja dhe hajdutét

Né fillim té shekullit t& njézeté, n€ njé fshat t&
largét t& Shqipérisé s€ Jugut shkuan pér té vjedhur tre
hajduté né shtépiné e Arif Ibrahimit. I zoti 1 shtépisé
nuk ndodhej aty. Ai kishte shkuar pér darké te njé
mik. Hajdutét ishin né dijeni pér kété. E kishin paré
té dilte nga fshati hipur mbi kalé dhe e kishin ruajtur
derisa ishte larguar.

Muaji shtator ishte n€ t&€ dalé. Nata ishte e freskét
dhe qielli 1 mbushur me yje. Héna, edhe pse ishte e
ngréné dhe ngjasonte me njé drapér pa bisht, ndrigonte
me dritén e saj té argjendté.

Pasi kapércyen ngadalé gardhin, g€ t€ mos bénin
zhurmé, u afruan né heshtje te njé nga dritaret pér té
paré€ nése kishte njeri. Nén dritén e dobét té llambés
s€ vajgurit dalluan hijen e njé gruaje, qé vértitej népér
dhomé duke u marré me puné. U ulén dhe géndruan
né heshtje. Qenit t& shtépisé€ 1 kishin dhéné njé copé
mish t& helmuar dhe ai nuk po ndihej mé.

Kur po afroheshin te dritarja, gruaja dégjoi njé
zhurmé t€ lehté hapash. Zemra iu drodh dhe djersé té
ftohta 1 mbuluan ballin e gjeré nén shaminé e lidhur



né koké. Ndaloi njé hop, por pastaj nisi té vértitej
si mé& paré, pa e kthyer véshtrimin nga dritarja. Por
ndérsa vértitej népér dhomé shqgetésimi dhe frika iu
shtuan s€ tepé€rmi. “Obobo, hajdutét! Po tani si t’ia
béj?! Do t€ mé vjedhin gomarin, lopén dhe ndon;jé
dele! Puné e madhe pér to, vetém t€ mos na vrasin! Po
shkoj t€ shoh njéheré f€mijét”, tha me vete dhe doli
nga dhoma.

Hajdutét ndignin né heshtje 1€vizjet e saj. Sapo
doli nga dhoma, njéri prej tyre u p&shpériti shokéve:

- Me siguri do té kthehet pérséri, sepse do té shuajé
llambén.

- Presim edhe ca, - ia ktheu hajduti tjetér.

Pas disa minutash gruaja u kthye né dhomé. Nuk
e hodhi fare véshtrimin nga dritarja, por u ul mbi
minderin e madh, t€ mbuluar me mbulesa leshi né
ngjyré gri dhe t€ kuqge té errét. Minderi zinte njé pjesé
t¢ madhe t€ dhomés. Mbi té€ ndodheshin dy postige
me lesh t€ bardhé delesh. U mor me to pér disa ¢aste
duke vraré mendjen si do t’ia bénte mé tej. U ngrit
dhe kontrolloi llambén nése kishte vajguri. Ajo ishte
e mbushur plot. “Mund t€ b&j€ flaké deri n€ méngjes.
Sa mund té jeté ora, vallé?”, pyeti veten dhe shkoi e u
ul pérséri mbi minder.

Nuk kishte arritur ende mesnata - gruaja nuk mund
ta dinte sepse shtépia nuk kishte oré.

- HE moj, shtrigé e dreqit, kur do té shkosh té
flesh?! - foli gjithé nerva hajduti i1 tret€ me njé z&
shumé té ulét, aq sa mezi e dégjuan dy té tjerét.



- Shshsht! - ia béri njéri nga dy té tjerét duke véné
gishtin tregues mbi buzé, shenjé g€ tregonte se duhej
ta mbyllte gojén.

Teksa géndronte ulur mbi minder, gruaja nisi té
fliste me z¢& té larté:

- Oi, duhet t€ ngrihem! T’i jap buké genit, t’i shtie
bar gomarit, t€ mbyll derén dhe pasta;j té bie t& fle!

Hajdutét e dégjuan dhe pané njéri-tjetrin né€ sy, aq
sa mund ta shihnin né errésirén e natés, dhe tundén
kokat né shenjé miratimi.

- Ja dhe pak, sa té€ ngrihet, - tha njéri prej tyre.

- Po, po, pas pak do t€ ngrihet, - ia ktheu tjetri.

- Mé pas do t’1 jap€ buké genit dhe do t’i shtjeré
bar gomarit, - tha hajduti i treté.

Kusarét prisnin me ankth q€ gruaja t€ ngrihej dhe
té kryente veprimet q¢€ kishte théné se do t€ bénte. Pas
disa minutash gruaja foli me vete pérséri, por me z&
mé té larté:

- Oiii, duhet t€ ngrihem! T’1 jap buké genit, t’1 shtie
bar gomarit, t€ mbyll derén dhe pastaj té bie t& fle!

Hajdutét qgéndronin t€ heshtur né pritje té
veprimeve t€ gruas.

- Oh, sa mé pihet duhan! M’u ¢a hunda! - tha njéri
prej tyre.

- Mbylle, more! - iu kthye shoku.

- O po vdiga, mé pihet duhan!

- Prit dhe pak. Ajo me siguri do té ngrihet, - tha
hajduti tjetér.

Ndérsa diskutonin me z€ té ulét, dégjuan pérséri
gruan:



- Oiii, duhet t€ ngrihem! T’1 jap buké genit, t’i shtie
bar gomarit, t&€ mbyll derén dhe pastaj té bie té fle!

Hajdutét vazhdonin t€ géndronin t€ heshtur né
freskiné e nat€s me shpresén se gruaja do t€ ngrihej
nga casti n€ ¢ast. Her€ pas here gruaja pérsériste me
z¢ té larté:

- Oiiii, duhet t€ ngrihem! T’1 jap buké genit, t’1
shtie bar gomarit, t€ mbyll derén dhe pastaj t€ bie té
fle!

Ashtu e kaluan gjith€ natén dhe s’e morén vesh sa
heré e pérsériti gruaja fjalin€ q€ i béri t€ prisnin derisa
u pérmendén dhe i thirrén mendjes.

- Oburra, hajde t€ ikim! - tha njéri prej tyre. -
Qenka gdhiré!

Dy té€ tjerét e ndogén nga pas dhe u larguan.

18 janar 2021



Djali dhe plaku

Né njé dité t€ bukur vjeshte njé burré né moshé t&
thyer, rreth t€ shtatédhjetave, qé banonte né€ njé fshat
malor, mori rrugén pér né qytet. Do t€ conte bereqet,
té cilin e kishte ngarkuar me ca thasé t&€ médhenj mbi
samarin e kalit. Rrugés pér né€ qytet, pasi kishte 1éné
fshatin e tij, takoi njé djalé té ri rreth t&€ njézetave.
Djali shkonte pas kalit, t€ cilin e kishte ngarkuar me
thasé té bardhé qé 1 kishte lidhur miré né samar.

Plaku nuk e njihte djalin, sepse ai nuk ishte nga
fshati i tij.

U pérshéndetén me njéri-tjetrin dhe vazhduan
rrugén s€ bashku.

- Pér ku je nisur késhtu? - e ngau bisedén plaku
ndérsa po ecnin né€ krah t€ njéri-tjetrit.

- Pér né qytet, - u pérgjigj djali dhe mé tej shtoi: -
Dua té shes bereqetin, qé kam ngarkuar dhe té blej ca
gjéra pér shtépiné.

- Ke shkuar heré tjetér?

- Jo, €shté hera e paré?



- Pse nuk shkoi yt até, po t&€ dérgoi ty? - pyeti plaku
dhe 1 hodhi nj€ véshtrim djalit. Vuri re fytyrén e tij té
pastér. Sapo kishte nisur t’1 dirsej. “Eh, lum ti, more
bir, qé€ je né kété moshé! Sa zili t€ kam!”, tha me vete.

- Eh, babai &shté 1 sémuré dhe prej disa muajsh
léngon né shtrat! - u pérgjigj djali me gjysmé zéri.

- I ka pleqéria kéto, mor bir! - i tha plaku pa ia
ndaré véshtrimin dhe mé pas e pyeti: - A ke véllezér
té tjere?

- Po, kam dy véllezgr, por ata jané€ ende t& vegjél
dhe uné mundohem té ndihmoj familjen. Qékur u
sémur babai, barra e shtépis€ mé ka réné mua, - u
pérgjigj djali.

Plakut i pélgeu pérgjigjja e tij, por ndjeu keqardhje
pér té.

Pas afro tri orésh rrugé arrit€n né€ qytet. Ishte ora
dhjeté.

- Do té kthehesh né fshat sonte apo do té€ géndrosh
né qytet? - e pyeti plaku.

- Nuk e di! Nése e shes té gjithé bereqetin dhe
arrij t& blej gjérat g€ i duhen nénés pér shtépiné, do
té kthehem, pérndryshe do té fle n€ qytet, - u pérgjigj
djali me médyshje.

- Uné do t€ géndroj kétu. Nuk kam fuqi t€ béj
pérséri disa oré rrugé mé kémbé. Do t& géndroj te
hani né té dalé t&€ qytetit, - 1 tha plaku. U pérshéndet
me djalin dhe i uroi tregti t€ mbar€.

- T€ mbaré€ e pag¢ edhe ti, xhaxha! - ia ktheu djali
dhe u largua.

Mbrémja e solli qé plaku dhe djali té takoheshin
pérséri te hani né té dalé t& qytetit.

- Si té shkoi pazari? - e pyeti plaku kur po hanin
darkén qé u kishte pérgatitur hanxhiu.

- Jo keq, xhaxha. E shita beregetin dhe bleva té
gjitha gjérat g€ mé porositi néna. M’u desh kohé qé t’1i
mbaroja t€ gjitha punét, ndaj nuk munda t€ kthehem
né fshat, késhtu q¢ mendova té fle né han e nesér né
méngjes t€ nisem pér né shtépi.

- Miré€ e ke menduar, or bir! Clodhu sonte, qé nesér
té jesh 1 freskét pér udhé. Po deshe, e b&jmé rrugén e
kthimit pérséri bashké, - i tha plaku.

- Me shumé kénaqési, xhaxha, - ia ktheu djali.

Pasi mbaruan sé€ ngréni darkén, 1 uruan njéri-tjetrit
gjumé t€ €émbél dhe u shtriné pér té fjetur. T€ dy ishin
té lodhur dhe 1 zuri gjumi shpejt.

T€ nesérmen né€ méngjes djali dhe plaku u takuan
prané pusit t€ hanit. U hodhén nga njé grusht ujé
syve dhe 1 thané hanxhiut t’u pérgatiste dicka pér té
ngréné, por do ta merrnin me vete, pasi nuk donin
té humbnin kohé né kthim. Hanxhiu nxitoi t’u bénte
gati ushqimet, ndérsa ata u drejtuan pér te kuajt qé
géndronin lidhur né njé kénd t& hanit.

Plaku nisi t€ merrej me kalin e tij. Pasi e pérkédheli
né qafé dhe né vithe, béri ta zgjidhte, por nuk arriti
dot, sepse dégjoi njé klithmé t&€ fort€. Ktheu kokén
dhe pak mé tutje pa djalin t€ shtriré pérdhe prapa kalit
té tij. Nxitoi drejt tij, por ¢’t€ shihte?! Ai dergjej i
mbytur né€ gjak. Fytyra e pastér 1 ishte mbuluar e téra

dhe njé e ¢aré e madhe né formén e patkoit 1 dallohe;j
né mes té ballit.

- 000, mosss! - l&shoi njé rénkim rréqethés plaku
nga dhimbja e madhe qé ndjeu. U ul mé gjunjé dhe ia
mori kokén djalit n€ duar.

Ai as jepte e as merrte frymé. Kishte vdekur.
Plakut iu ¢a zemra dhe nga zgavrat e rreshkura té
syve 1 rrodhén disa pika lot.

- Po pse, o Zot?! Cfaré t& kishte béré ky engjéll
qé ia more jetén kaq shpejt?! Kujt i pate béré keq, ti
mor bir? Ti akoma nuk e kishe filluar jetén! Ja, kjo
ishte puna e paré€ qé po béje pér t€ ndihmuar familjen!
Eh, mor bir! Ndoshta lave mékatet e ndonjé tjetri!
Ndoshta ndonjé€ i aférmi yt ka béré krime e mynxyra
me kohé dhe 1 shleve ti. Oh, sa padrejtési! Boté e
ndyré! - tha me z€, edhe pse askush nuk e dégjonte.

Nxori njé shami nga xhepi dhe nisi t’ia pastronte
fytyrén. Thirri me z€ t€ larté pér ndihmé&. N¢ cast ia
behu hanxhiu dhe nja dy bujtés, té cilét e morén djalin
né duar me kujdes dhe e futén brenda né han.

20 janar 2021

Shoku i kurbetit

Ishte mesi 1 muajit gershor. Babé e bir punonin né
aré. Korrnin grurin, q€ kishte marré ngjyrén e florinjté
dhe kallézat e plota q€ 1 mbanin kryet ulur. Po afronte
mesdita. Dielli po ngjitej né€ zenit. Digjte fort.

- Mbarojmé edhe két€ rreshtin kétu dhe pastaj
ulemi t€ hamé drekén qé na ka véné néna, - i tha i ati.

- Miré, baba, - ia ktheu 1 biri dhe i dha draprit edhe
mé shpejt pér t’1 dalé rreshtit né fund.

Pasi mbaruan, u ulén nén hijen e njé dardhe, e cila
ishte e mbushur plot dhe ishte gati né t€ pjekur. Teksa
po hanin drekén, djali i thoté t€ atit:

- Baba, do t€ shkoj né kurbet, né¢ Ameriké.

I ati nuk foli. Fjalét e t€ birit e kapén t& papérgatitur.
Vazhdoi t€ hante i menduar. I biri nuk ia ndante syté,
madje e la fare ushqimin dhe priste pérgjigjen e tij.

- Me ké do té shkosh, more bir? - e pyeti ai kur
mbaroi kafshatén g€ kishte né goj¢.

- Me njé shok, baba. Me Ganiun, djalin e Adilit.

- Mir€, mor bir, Zoti ta béft€ mbaré! Tani je 1 rritur
dhe vendos veté pér jetén ténde, por njé késhillé do té

té jap: shoku duhet té jeté 1 bes€s dhe bujar, t&€ ndajé
me ty edhe kafshatén e fundit.

Pas disa dité€sh Agimi - késhtu quhej djali - mori
rrugén pér né€ kurbet bashké me Ganiun, shokun e tij.
U nisén pér né qytet. Qyteti ndodhej larg. Duhej t&
ecnin nja pesé oré mé kémbé. Pasi t& mbérrinin atje,
do t€ merrnin njé€ autobus, qé do t’i ¢onte né€ Durrés,
pér t&€ hipur mé pas né€ anije. Né€ té dalé té fshatit Agimi
nxori nga trasta njé kokérr moll¢ dhe ia dha Ganiut.
Ai e mori dhe e futi né trastén e tij. Vazhduan té ecnin.
Pas ndonjé ore Ganiu nxori nga trasta mollén qé ia
dha Agimi dhe nisi ta hante. Agimi e pa me bisht t&
syrit, por nuk 1 béri z& derisa ai e mbaroi té térén. Mé
pas e pyeti:

- A ulemi dhe pushojmé nj€ copé heré?

- Ulemi, - ia ktheu Ganiu.

Pasi gjetén njé vend té sheshté, lané trastat pérdhe
dhe u ulén.

Pasi kaluan disa minuta Agimi i thoté:

- Dégjo, o Gani! Uné ndérrova mendje. Do té
kthehem. E 1émé pér ndonjéheré tjetér.

- Po si késhtu?! - pyeti i habitur Ganiu duke e paré
drejt e né sy.

Heshti pér disa caste dhe pastaj shtoi 1 déshpéruar:

- Ishe ti g€ mé nxite t€ shkojmé.

- E po ja, ndérrova mendje, - ia ktheu Agimi dhe
mori trastén e u nis pér t’u kthyer né fshat.

Ganiu e ndoqi pas duke vraré mendjen té kuptonte
arsyen se ¢’kishte ndodhur me shokun e tij.

Pas njé muaji Agimi u nis pérséri pér né kurbet,
por kété radh€ me njé shok tjetér. Ashtu si edhe herén
e paré, ai nxori nga trasta njé kokérr mollé¢ dhe ia
zgjati shokut, 1 cili, pasi e falénderoi, e futi n€ trastén
e tij. Vazhduan rrugén. Pasi kishin ecur mé shumé se
njé oré, Agimi 1 propozoi shokut g€ té uleshin dhe t&
bénin pak pushim.

- Ulemi, - ia ktheu ai.

Gjetén njé vend t€ pérshtatshém dhe u ulén. Ndérsa
po bisedonin, shoku nxori nga trasta mollén, qé ia
kishte dhéné Agimi, e ndau né dy pjes€ dhe njérén ia
zgjati atij.

- Urdhéro! - 1 tha.

- Jo, haje ti. Uné ta dhashé ty, - ia ktheu Agimi.

- Po ti vetém nj€ moll€ kishe dhe até ma dhe mua.
E si do ta ha veté€m, pa t€ dhéné€ edhe ty?

- Faleminderit! - ia ktheu Agimi.

Pasi héngrén mollén e u ¢clodhén pak, morén rrugén
e kurbetit.

Teksa ecnin, Agimit 1 erdhén ndér mend fjalét e
té atit qé shokun ta zgjidhte besnik dhe bujar qé té
ndante me t€ edhe kafshatén e fundit.

23 janar 2021

Djali dhe babai

- Baba, béhu gati, se jemi pér udhé! - i tha 1 biri
dhe shpejtoi té rregullonte trastén qé do t€ merrnin
me vete.

- Miré, mor bir! - iu pérgjigj 1 ati me njé z¢& t& shuar
e mé tej shtoi: - Po ja, prit dhe pak sa t€ béhem gati.

I biri nuk foli. Mori trastén dhe doli te pragu 1
derés. Nisi t€ dridhte nj€ cigare dhe mé pas e ndezi e
filloi té tymoste.

Kishte ardhur ora q¢€ plaku t’i thoshte “lamtumiré!”
késaj bote njéheré e miré. Késhtu ishte théné dhe
shkruar. Shumé vjet mé paré geveria kishte nxjerré
njé ligj q¢ vazhdonte té€ zbatohej ende: njerézit qé
mbushnin moshén e caktuar sipas ligjit, duhej té
vdisnin. Boll kishin jetuar. Ishin barré pér shtetin.
Ishin té padobishém pér shoqgérin€. Shteti nuk mund
té€ paguante pér t’i mbajtur e kujdesur pér ta.

Plaku sapo 1 kishte mbushur vitet e pércaktuara
né ligj. Kishte dashur té vdiste mé paré€, para se té
mbushte moshén e caktuar. Ah, sa e kishte dashur
dhe éndérruar vdekjen e bekuar! T€ vinte e ta merrte
njé€ oré e mé paré, por ajo nuk e kishte pyetur, nuk e

kishte dégjuar, me gjithé lutjet e shumta q¢€ i1 kishte
béré. Kishte dashur t’i vinte nga Zoti dhe jo nga robi,
por nuk ge e théné.

- Baba, je gati? - u dégjua pérséri z€ri i t& birit.

- Gati jam, mor bir, gati jam! - u pérgjigj plaku dhe
doli duke u ¢apitur i kérrusur mbi shkopin e drejté e
té forté, té cilin e kishte gdhendur veté vite mé pare€,
kur kishte nisur t’i trokiste pleqéria.

U nisén. Djali para dhe plaku pas. Djali ishte
nervoz dhe ndizte e shuante cigaret njéra pas tjetrés.
Plaku ecte ngadalg. Djali her€ pas here kthente kokén
dhe shikonte té atin. I vinte keq tek e shihte né até
gjendje t€ mjeré, déshpéruese, por nuk kishte ¢’té
bénte. Duhej té€ zbatonte urdhrin e geveris€. E quante
¢cmenduri até ligj, por nuk kishte guximin t€ mos e
zbatonte. Ai g€ nuk e zbatonte ligjin, ndéshkohe;j
rénd€. E paguante me jetén e tij.

Pasi béné nj€ copé rrugg, plaku i tha té birit:

- Ndalojmé ca, o bir! Dua t€ ha e té pi pér heré€ té
fundit, ndaj mé jep digcka nga ajo qé ke pérgatitur.

- Miré, o baba. Ta pérgatis uné, - ia ktheu 1 biri dhe
hodhi véshtrimin rrotull. Si gjetén nj€ vend t€ sheshté,
u ulén pér t€ ngréné.

Koha po vrenjtej. Frynte pak eré dhe njé grumbull
1 madh resh, té shtyra dhe prej saj, vraponin té
coroditura né hapésirén qiellore. Nga ¢asti né cast
mund té€ niste shiu.

Plaku hante ngadalé. Goja e padhémbé mundohe;j
té pértypte bukén dhe njé copé djathé dhie. Duart e
fishkura i dridheshin teksa fuste ¢apat e vogla né gojé.

Syté e shuar i ishin futur brenda zgavrave dhe duke;j
sikur kishin humbur brenda tyre. Rrudhat e ballit dhe
té fageve dukeshin si brazda né fytyrén e tij t€ lodhur
e té rreshkur nga vuajtjet dhe vitet qé kishte mbi
supe. “Si katandiset njeriu!”, tha me vete djali tek e
shikonte vjedhurazi té atin dhe ndjeu edhe mé shumé
keqardhje pér té.

Pasi plaku mbaroi s€ ngréni u ngritén. Duhej té
bénin edhe pak rrugé né fushé dhe mé pas duhej t’i
ngjiteshin malit. Sipas urdhrit t&€ geveris€, mali ishte
vendi ku djali duhej té€ linte t€ atin e mé pas ky 1 fundit
duhej t’1 dorézohej fatit.

Kur arritén né rrézé té malit, plaku dukej 1 sfilitur
dhe nuk kishte mé fuqi t€ ecte. Kishte béré gjithé até
rrugé. Forcat e kishin 1é€né.

- Hajde té t€ marr né€ kurriz! - i tha i biri dhe e ngriti
lehtésisht t€ atin.

Mori t€ pérpjetén. Qielli u nxi krejt. Ca pika
t¢ médha shiu lagén fytyrat e tyre. Djali ngjitej
duke gulguar. Shiu ia mori shtruar. Toka po béhej e
rréshqitshme, megjithaté djali 1 ngjitej malit me té
atin né kurriz. Pér fatin e tij t€ miré, shiu nuk vazhdoi
gjat€. Pushoi papritur. Djali nxitoi q€ t€ arrinte sa
mé paré né€ vendin e caktuar. Shkumonte si njé kalé
1 azdisur. Arriti deri n€ njéfar€ vendi dhe i tha t€ atit:

- Baba, uné po té 1€ kétu. M€ vjen keq, por rrugén
qé€ t€ ka mbetur béje veté. Miré€ u takofshim né botén
tjetér!

Plaku né fillim nuk foli. U tremb dhe e zuri njé
frik€ qé kurré mé paré nuk e kishte provuar. U

mendua njé hop dhe vendosi té luante gurin e fundit.
Ishte e vetmja shpresé qé i1 kishte mbetur. Mé né fund
vendosi t’ia tregonte t€ birit se ¢’kishte béré dyzet e
ca vjet mé par€.

- Miré, more bir, si t€ duash ti, por t€ lutem ma
plotéso edhe njé déshiré, - i tha me z€ pothuajse té
shuar, aq sa djali mezi e dégjoi.

- Cfar€ déshire, baba?! - pyeti i cuditur ai.

- Mos mé 1ér kétu, o bir! Mé& co pak mé lart, sepse
deri kétu e prura uné tim até kur i erdhi ora pér t’u
larguar nga kjo bot¢.

Djali nuk po u besonte veshéve. Nuk e priste njé
gjé té tillé. U ¢udit aq shumé, sa mend 1 iku goja. Pas
disa castesh e mblodhi veten dhe e pyeti té atin:

- Po pse, o baba, edhe ti e ke sjell€ tét at€ deri kétu?

- Po, mor bir! Kur i erdhi mosha pér t€ ikur nga kjo
boté, kétu e solla. Pikérisht né kété vend ku ndodhem
tani, - u pérgjigj plaku duke e paré té birin né drité té
syrit.

Djali u mendua njé hop. “Ama késhtu genka
puna?! Domethéné edhe mua, kur t&€ mé vijé¢ mosha
pér t€ vdekur, im bir do t€ mé sjellé¢ kétu! N& djall
té vené t&€ gjitha! Né kété boté, me sa kuptoj, genka
shkruar se ¢faré€ u bén t€ tjeréve do t€ ta b&jné ty, por
uné nuk dua g€ im bir t€ b&j€ t€ njéjtén gjé me mua”,
tha me vete. Tundi lehté kokén, vuri thembrat nga
kishte majat dhe bashké me té atin, q€ ende e kishte
né kurriz, u kthye né shtépi.

11 prill 2022

Kripa né gjellé

Qemal Gurabardhi, pasi u ngrit nga gjumi, u ul té
hante méngjesin. E shoqja, Zarifja, ia kishte pérgatitur
q€ pa u ngritur ai. N& sofér 1 kishte véné dy vezé té
ziera, njé copé t€ madhe djathé, njé€ gjysmé qepe, dy
kokrra domate dhe, sigurisht, shishen me raki - raki
kumbulle t€ zier dy heré q¢é Qemali e bénte veté. Pasi
kapérdiu disa kafshata i tha sé shoqes:

- Grua, sot jam pér rrugg.

- Nga do t’ia mbash? - e pyeti ajo teksa rregullonte
nj€ mbulojé mbi minderin e gjeré.

- Aaa, sonte do t’i shkoj Asllanit pér darké! U
béné vite q€ nuk jemi par€ e takuar. Ka pasur shumé
sebepe: 1 vdigén prindérit, martoi djemté dhe tani
éshté béré edhe me nipér. Nuk bén, moj grua, duhet
vajtur. U ndamé pér s€ gjalli! Po nuk shkove, as tjetri
nuk t€ vjen.

- Miré €shté t€ vij dhe uné, por nuk mé 1&€né kéto té
flamosura puné! Bagétia duhet ushqyer, kopshti duhet
vaditur, buka duhet pjekur e shumé t€ tjera. Nuk po
marr dot frymé! - u ankua ajo.

